
Maqalong 
 
Bokeletso ya tshedimosetso e tla ho tataisang hore wena le ba lapa la hao, hae ba hale 
kgone ho latella melao ya tshebediso ka hare ho foromo, ka nako eo o tlatsang foromo 
ya ka lapeng ya Census 2011. Mehlala emo dikarolong tse ding tsa foromo, e filwe ho 
ka thusa. Ha eba tshedimisetso e hae thusi, o tshwanela ho letsetsa mohala wa 
Census 2011 (0800 110 248), moo ho tlabang le motho ya tla ho o thusa tlatsa foromo 
hantle ke nepo. 
 
 
Sepheo sa bukana ena ya tataiso 
 
� Ho thusa malapa ho tlatsa lenane la dipotso la Letsholo la Palo ya Batho ka 2011  

� Ho hlakisa dintlha tse ka sehlohong tsa lenane lena la dipotso  
 
 
Na Letsholo la Palo ya Batho le sebetse ka eng? 
 
Letsholo la Palo ya batho ke ho balwa ha batho naheng. Ho botswa dipotso tsa motheo 
ka palo ya batho le ho sheba moo ba phelang e le hore ho tsejwe ditlhoko tsa bona. 
Palo ya batho e etswa ka sepheo sa ho thusa mmuso, lekala la poraefete, mekgatlo eo 
e seng ya mmuso (NGOs) hammoho le mekgatlo e thusang setjhaba (CBOs) ho 
utlwisisa sebopeho sa batho ba phelang moo mme ho ralwe maano a thehilweng 
bopaking bo fumanweng. Dipotso tse ngata tse botswang letsholong la palo ya batho di 
sebediswa jwaloka phehiso ho kala hore na maikemisetso a Ntshetsopele a Mileniamo 
(MDGs) a fihletswe na.  
 
Molemo wa Palo ya batho ke ho thusa naha ka bophara le bohle ba phelang ho yona 
(barui le bafutsana). Ke kahoo ho leng bohlokwa haholo bakeng sa batho ho utlwisisa 
palo ya batho hape le ho kenya letsoho ka botlalo hore ho fihlellwe katleho.  
 
Kamora tswalo ya demokerasi, Aforikaborwa  e ne e se e tswetse pele ka matsholo a 
mabedi (1996 le 2001). Letsholo la palo ya batho la Mphalane la 2011 e tla be e le ho 
tswela pele naheng..  
 
 
Letsholo la Palo ya Batho Aforikaborwa 
 
� Aforikaborwa e tswela pele ka letsholo la palo ya batho moo batho ba balwang ho 

latela hore na ba robetse kae bosiu boo (setshwantsho sa kapelenyana sa naha 
bosiung ba letsholo la palo ya batho). 

� Batho ba tla balwa moo ba robetseng teng bbosiung boo ba letsholo la palo ya 
batho (e leng hara mpa ya bosiu ba 9-10 Mphalane 2011).  

� Ho tloha hoseng ha 10 Mphalane (letsatsi la letsholo la palo ya batho), bahlanka 
ba letsholo la palo ya batho ba tla etela lelapa le leng le le leng ho bala batho bohle 
ba:  

1. Robetseng lelapeng leo bosiung ba letsholo la palo ya batho (hara mpa ya 
bosiu 9-10 Mphalane) ho kenyeletswa le BBAETI  

2. Batho ba neng ba kgutlela malapeng a bona bosiung ba letsholo la palo ya 
batho  

3. Batho ba neng ba sebetsa bosiung ba letsholo la palo ya batho (mohlala baoki, 
balebedi ba tshireletso, mapolesa) 

4. Batho ba neng ba le siyo bosiung ba letsholo la palo ya batho hobane ba ne ba 
ile pokanong ya sedumedi jwaloka dithapelo tsa bosiu kapa dikopano tsa 
setjhaba (mohlala dibaka tsa boithabiso tsa bosiu) 

� Ka lletsatsi la letsholo la palo ya batho, o kopuwa ho ngola mabitso a motho e 
mong le e mong ya tla robala lapeng moo bosiung/letsheareng leo (jwaloka ha 
dintlha di nomoruwe ka hodimo). Lenane le tla thusa lelapa kapa mohlanka wa 
letsholo la dipalopalo ho tlatsa le ho fana ka ditsebiso tse nepahetseng lenaneng la 
dipotso ntle le ho lebala motho ofe kapa ofe.  

 
 
Dikarabo tsa hao ke lekunutu 

 
� Molao wa Dipalopalo (Molao wa No. 6 wa 1999) karolo ya 17 le 18 o bolela hore 

ditsebiso tseo ho fanweng ka tsona bakeng sa letsholo la palo ya batho di tla 
bolokwa e le lekunutu mme batho ba amehang pokelletsong ya ditsebiso tsa palo 
ya batho ba tlamehile ho nka kano pele ya hore ba tla boloka makunutu.  

Molao o boela hape o hlakisa hore motho ofe kapa ofe ya fumanwang a le molato 
wa  ho fana ka ditsebiso tse bokeleditsweng ho batho/mekgatlo e meng, o tla fuwa 
kotlo e sa feteng R10 000 kapa a lahlelwe tjhankaneng nako e sa feteng dikgwedi 
tse 6 kapa ka bobedi ba tsona. Sena se bolela hore ditsebiso tseo o fanang ka 
tsona jwaloka moikarabedi nakong ya letsholo la palo ya batho di tla  bolokwa e le 
lekunutu mme di ke ke tsa sekasekwa le mokgatlo kapa mafapha afe kapa afe a 
mmuso. 

Ho tlatsa lenane la dipotso tsa letsholo la palo ya batho 
 
Ditataiso ka Kakaretso: 
 
1. Lenane la dipotso la letsholo la palo ya batho le tla fuwa lelapa la heno hore le le 

tletse haeba lona le batla ho itlatsetsa lona ka bolona.  

2. Maemong ao lelapa le ka hlokang lenane la dipotso la bobedi (kapa la boraro), 
mohlanka wa letsholo la palo ya batho o tla ngola nomoro ya hae ya mohala 
leqepheng le ka hodimo la lenane la dipotso. Nomoro ena e ka sebediswa bakeng 
sa ditletlebo dife kapa dife tse mabapi le lenane la dipotso.  

3. Lelapa le leng le le leng le nang le mosebeletsi wa malapa ya llefuwang ebile a 
dula moo (ho kenyeletswa bakganni le basebeletsi ba tshimong) ba tlamehile ho 
fumana lenane la dipotso le ka thoko bakeng sa motho eo le ha motho eo a nkuwa 
e le karolo ya lelapa. 

4. O kopuwa hore o tlatse lenane la dipotso ka ho phethahala.  

5. KA KOPO, TLATSA LENANE LA DIPOTSO FELA KAMORA BOSIU BA 
LETSHOLO LA PALO YA BATHO (HARA MPA YA BOSIU BA 9-10 MPHALANE 
2011). 

6. Ka kopo, buisana le setho se seng le se seng sa lelapa la hao bakeng sa dilemo le 
ditsebiso tse ding tseo o ka fumanang o se na tsona hanghang nakong eo o 
tlatsang lenane la dipotso boemong ba bona.  

7. Haeba mantswe a le malelele haholo, sebedisa dikgutsufatso tse tlwaelehileng 
(mohlala, Johannesburg Metropolitan Municipality: Joburg metro, kapa Statistics 
South Africa: Stats SA).  

8. O se ke wa lesa dibaka mahareng a mantswe.  

9. Dipotso tse ding di ka utlwahala di botsa ka botho ba hao, mohlala bong, 
lekeno/moputso, bana ba hlokahetseng, empa tsohle di bohlokwa haholo mme di a 
hlokeha bakeng sa ho etsa meralo. 

10. Ka kopo, araba dipotso ka botshepehi e le hore mmuso o tle o fumane ditsebiso 
tse nepahetseng ebile tse tsepameng hantle. 

Ka kopo, ngola/tshwaya mahareng a mabokose/sedikadikwe seo o se fuweng. Sheba 
mehlala ka fatshe:      

E NEPAHETSE                                                  E FOSAHETSE 
 

 
 
Ditlolo/Ditaelo: 
 
1. Ditlolo di sebediswa ho o thusa hore o tlatse dipotso tse tshwanetseng mme o lese 

tseo tse sa amaneng le wena le ditho tse ding tsa lelapa la hao. Mohlala, o lokela 
ho tebisa maikutlo hodima ditaelo tsa ditlolo tse jwaloka “Haeba 01-09 kapa 11 
ntlheng ya Porofense eo o hlahetseng ho yona (P-07), ha ho le jwalo leba ho 
Boaho (P-09)” 

  
2. Ela hloko hore tlolo e sebetsa ho motho ka mong empa e seng lelapa lohle. 
  
3. Ditaelo tse ding ke karolo ya sehloho sa karolo, mohlala Tsa Mosebetsi: botsa 

batho bohle ba dilemong tse 15 le ka hodimo ba hlahellang lenaneng ha o phetla.  
 
 
 
Hopola: 
 
� Boloka foromo ya letsholo la palo ya batho ka makgethe mme o e behe hole le 

bana. 

�  Ha o qeta ho tlatsa lenane la dipotso, o se ke wa le mena, kwala, apesa 
mekgabiso ya tshireletso, ntsha maqephe kapa wa le senya.   

� Manane a dipotso ohle a tlatsitsweng le a sa tlatswang ka ho phethahala a 
tlamehile ho kgutlisetswa ho mohlanka wa letsholo la palo ya batho ka nako (pele 
kapa ka la 31 Mphalane 2011).  

� Moo mohlanka a hlokang hore o fane ka ditsebiso tseo e ka nnang ya ba o di 
tlotse, ka kopo etsa jwalo.  

Dikarolo tsa Lenane la Dipotso 
 
1. LEQEPHE LE KA HODIMO 
 
� O SE KE WA TLATSA LEQEPHE LE KA HODIMO la lenane la dipotso ka ha 

mohlanka wa letsholo la palo ya batho o tla o tlatsetsa ditsebiso pele a siya lenane 
la dipotso lelapeng leno.   

 
 
2. HA O PHETLA LEQEPHE LE LATELANG: DINTLHA TSOHLE TSA MOTHO KA 

MONG   
 
Sepheo: Leqephe lena le tla bokeletsa ditsebiso ka lebitso, dilemo le bong ka motho e 
mong le e mong wa lapeng hammoho le baeti bohle ba teng bosiung boo ba ho bala 
batho. 
 
� Motho wa pele ho behwa lenaneng la dipotso la palo ya batho e tlamehile e be 

hloho ya lelapa kapa hloho e tshwereng mokobobo lapeng leo ( ssetho sa lelapa se 
etsang diqeto bakeng sa lelapa).  

� Haeba lelapa le na le batho ba lekanang ka matla ho etsa diqeto, ha ho le jwalo 
motho e moholo ka ho fetisisa ho bona ka bobedi o tla nkuwa e le yena hloho ya 
lelapa (motho wa 01). 

� F-00: Tlatsa dinoto tse ka pele bakeng sa motho e mong le e mong ka lapeng (ho 
tla tswa ka hore palo ya batho lapeng e kae). Mohlala, motho wa pele lenaneng la 
dipotso (hloho ya lelapa) e tlamehile ho ba 01 a ntoo latelwa ke motho wa 02 mme 
ho latele 03 bakeng sa motho wa boraro. 

� Haeba ho na le batho ba fetang 10 lapeng, sebedisa lenane la bobedi la dipotso 
(qala ka 11 lenaneng la bobedi la dipotso ho fihlela ho motho wa 20).  

� Mabitso a sebediswa ka sepheo sa ho ba bopaki nakong eo ho tlatswang lenane la 
dipotso. Ho ke ke ha sebetsanwa le mabitso ao.    

� Mabitso a hloho ya lelapa a tlamehile ho ngolwa ka botlalo (lebitso le sefane). 
Bakeng sa ditho tsa lelapa tsohle tsa sefane se tshwanang, ho ka tlatswa mabitso 
a bona fela. Ditho tseo tse nang le sefane se fapaneng le sa hloho ya lelapa ba 
tlamehile ho tlatsa mabitso ka botlalo (lebitso le sefane).   

� Bakeng sa dilemo, ka kopo fana ka dilemo tse phethetsweng, mohlala, haeba 
lesea le le dikgwedi tse robong, tlatsa 000 ka ha ngwana a eso qete selemo ka 
nako eo. Bakeng sa motho ya dilemo tse 17 le dikgwedi tse 11, tlatsa 017 ka ha 
motho eo a eso qete dilemo tse 18 ka nako eo. 

a. Mohlala- Leqephe le ka hodimo (ka fatshe):  
 
� Lelapa lena le ne le na le batho ba bararo bosiung ba ho bala batho. Ela hloko 

hore mehlala e sebedisitsweng mona ke tataiso fela ho o thusa nakong eo o 
tlatsang ditsebiso bakeng sa lelapa la heno. 

 
 
 



 

7Census 2011 hotline: 0800 110 248

3. Karolo ya A: Palo ya batho ba phelang mona: (hopola ho latela ditaelo)  
 
Sepheo: Ditsebiso di bokeletswa ho ba le motheo wa hore ke palo e kae ya batho ba 
teng naheng ha ba feletse, bong ba bona, dilemo tsa bona hammoho le semelo seng 
sa bona.  
 
� Karolo ena e tlamehile ho tlatsetswa motho e mong le e mong ya hlahellang 

lenaneng la dipotso. 

� Motho ya sa nyalwang ha a lokela ho araba potso ya hore ke mang molekane wa 
hae, mohlala, “Haeba  3-6 ntlheng ya maemo a Lenyalo (P-03), ha ho le jwalo Leba 
sehlopheng sa morabe oo batho ba welang ho ona (P-05)”. 

 
 
4. Karolo ya B: Ditaba tsa ho falla (hopola ho latela ditaelo) 
 
Sepheo: Ditsebiso di sebedisetswa ho kala motsamao wa batho ho tloha sebakeng se 
itseng ho leba ho se seng hore ho tle ho be le kutlwisiso e betere ya batho le bakeng 
sa ho etsa meralo. 
 
� Karolo ena e tlamehile ho tlatswa ke motho e mong le e mong ya boletsweng 

lenaneng lena la dipotso. 

� Motho eo e bodulo ba hae ba kamehla e leng kantle ho Aforikaborwa ha a lokela 
ho araba dipotso ntlheng ya porofense kapa masepala oo e leng bodulo ba hae ba 
kamehla. 

�  Haeba masepala/lebatowa la makgiseterata le sa tsejwe, lesa potso e le sekgeo. 

b. Mohlala- Ditaba tsa ho falla (ka fatshe):  
 
� Batho bohle ba bararo mohlaleng ona ba hlahetse Kapa Bophirima.  

� Dipotso ka naha eo ba hlahetseng ho yona le selemo seo ba falletseng 
Aforikaborwa ka sona di sebedisetswa fela bakeng sa bao ba hlahetseng kantle ho 
naha. 

� Potso ka boahi ba motho e arabuwa ke batho bohle ba boletsweng lenaneng la 
dipotso. 

c. Mohlala-Ditaba tsa ho falla di tswelapele. (ka fatshe): 
 
� Francinah o ne a etetse moradi wa hae bosiung ba letsholo la palo ya batho.  

� Ke baeti fela ba tlalehang ka porofense, masepala le motsemoholo/toropo e 
haufinyane mmoo ba phelang teng kamehla (P-10a, P10b le P-10c). 

� Bakeng sa masea (a ka tlase ho dikgwedi tse tsheletseng) ho arabuwe ka E ho ((P-
10) haeba sepheo sa batswadi/bahlokomedi ba bona e le hore ba dule lelapeng leo 
bonyane masiu a mane a beke bakeng sa dikgwedi tse tsheletseng tse tlang. 

� Batho ba sa tswa falla sebakeng se seng haufinyane tjena mme sepheo sa bona e 
le ho phela moo bonyane bakeng sa masiu a mane a beke bakeng sa dikgwedi tse 
tsheletseng tse tlang ba lokela ho araba E ho PP-10. 

 
 



 

10Census 2011 hotline: 0800 110 248

d. Mohlala- Ditaba tsa ho falla di tswelapele. (ka fatshe): 
 
� Diana o ne a ntse a sa dule sebakeng sena esale ka Mphalane 2001.  

� O tlile sebakeng sena ka  Pudungwana 2007 empa a ne a ntse a le ka hara Kapa 
Bophirima. 

� Adam o hlahile kamora Mphalane 2001 mme ha a eso suthe sebakeng sena ho 
hang.  

� Francinah ha a eso suthe ho hang bodulong ba hae ba kamehla (Ka kopo ela 
hloko hore Francinah ke moeti mme o tla itlaleha bodulong ba hae ba kamehla).  

� Jwalokaha Adam le Francinah ba eso suthe sebakeng sa bona, ha ba lokela ho 
tlatsa dipotso. 

� Ditho tsa lelapa tse ileng tsa sutha ho feta hanngwe ba lokela ho tlaleha motsamao 
wa bona wa ho qetela.  

e. Mohlala- Ditaba tsa ho falla di tswelapele. (ka fatshe): 
 
� Ditho tsa lelapa tse tsamaileng, di lokela ho tlatsa porofense, masepala le 

motsemoholo/toropo e haufi ya bodulo bo fetileng. 

� Diana o tsamaile masepaleng wa lehae wa Stellenbosch moo motsemoholo/toropo 
e haufinyane e neng e leng Franschhoek moo a neng a dula teng le mmae 
(Francinah). 

� Adam le Francinah ha ba eso suthe ho hang, ha ho le jwalo ha ba lokela ho araba 
dipotso. 

5. Karolo ya C: Tsa bophela bo botle ka kakaretso le tshebetsoya tsona (hopola ho 
latela ditaelo) 

 
Sepheo: Ho thusa ho lekanya palo ya diqhwala naheng bakeng sa ho etsa moralo le ho 
fana ka ditshebeletso.  
 
� Karolo ena e tlamehile ho tlatswa ke motho e mong le e mong ya boletsweng 

lenaneng la dipotso.  
 
 
6. Karolo ya D: Boiphediso ba batswadi le le lekeno/ Moputso (hopola ho latela 

ditaelo) 
 
Sepheo: Ho fana ka ditsebiso ntlheng ya bokgutsana le ho thusa ditekanyetsong tsa 
lefu la batho ba baholo.  
 
� Karolo ena e tlamehile ho tlatswa ke motho e mong le e mong ya boletsweng 

leqepheng le latelang ha o phetla. 

� Ditsebiso tsa lekeno/moputso di sebediswa ke Lefapha la Matlotlo a Naha bakeng 
sa ho nehelana ka ditekanyetso diporofenseng le dimasepaleng hape le ho thusa 
ho lekanya maemo a phedisano-ikonoming ya naha. 

� Lekeno la dithuso tsa setjhaba ka ditjhelete bakeng sa bana di lokela ho rekotuwe 
tlasa ngwana, E SENG mohlokomedi. 

 
 
7. Karolo ya E:  Tsa thuto  (hopola ho latela ditaelo) 
 
Sepheo: Karolo ena e bokeletsa ditsebiso mabapi le/ka tsebo le bokgoni naheng.  
 
� Karolo ena e tlamehile ho tlatswa bakeng sa motho e mong le e mong ya teng 

lenaneng la dipotso ya dilemo tse 5 ho ya hodimo. 

� Batho bohle ba kenang sekolo (P-17) ba tlamehile ho araba dipotso mabapi le 
institushene ya thuto (P-18).  

� Bohato ba thuto bo lokela ho ba bohato bo hodimo bo phethetsweng ke motho eo e 
seng boo a ntseng a le ho bona ha jwale.  

o Mohlala, haeba ngwana ha jwale o ntse a le kgerateng ya 4, hoo ho bolela 
hore bohato bo phahameng ba thuto ba ngwana eo ke kgerata ya 3. 

o Haeba motho e mong o phethetse kgerata ya 12 mme e le hore ha jwale o 
selemong sa hae sa ho qetela pele a apara mme a fumana dikri/dipoloma, hoo 
ho bolela hore bohato bo phahameng ba thuto ba ha eke Kgerata ya 12. 

� P-21, haeba motho a na le dipoloma kapa dikri (ya univesithing kapa ya 
thekinikono kapa koletjheng), ba lokela ho araba ho tloha kgethong ya 01 ho fihla 
ho 22. Bao ba nang le mangolo a thuto ho hlaha dikoletjheng tsa thuto e tswellang 
le thupelo (FET) ba lokela ho araba dikgetho tsa 23 ho fihla ho 36.  

 
 
f. Mohlala-Tsa thuto (ka fatshe):  
 
� Ha ho a lebellwa karabo ho hlaha ho Adam hobane o ka tlase ho dilemo tse 5 mme 

potso ena e buisana le batho ba ka hodimo ho dilemo tse 5 le ho feta. 

� Bohato ba thuto ba Diana ke dikri ya mathomo, ke kahoo kgetho ya hae e leng 25 
(Ela hloko ho tloletswe ho P-21). 

� Francinah o na le Kgerata ya 2 fela e le yona bohato ba thuto bo phahameng ba 
hae (Ela hloko ho tloletswe P-22). 

g. Mohlala-Tsa thuto di tswelapele  (ka fatshe):  
 
� Potso e mabapi le lekala la thuto (P-21) e lokela ho arabuwa ke batho ba nang le 

mangolo a thuto ka mora ho phethela sekolo.  

� ELA HLOKO: dikgetho tsa 01 ho fihla ho 22 ke bakeng sa batho ba nang le 
mangolo a thuto ho hlaha univesithing kapa thekinikonong mme kgetho ya 23 ho 
fihla ho 36 ke bakeng sa batho ba nang le mangolo a thuto ho hlaha dikoletjheng 
tsa thuto e tswellang le thupelo (FET).  

� Diana ke yena fela motho a le mong lapeng lena ya lokelang ho araba potso ena. 

� Diana o tlaleha hore dikri ya hae ke ya tlhokomelo ya bophelo bo botle (kgetho 09). 

h. Mohlala-Tsa thuto di tswelapele (ka fatshe): 
 
� Ditho tsa lelapa ba nang le dilemo tse 5 le ho feta, ba se nang thuto ya phaposing 

hammoho le bao ba nang le thuto ya poraemari (ho fihla ho kgerata ya 7) (P-20) ba 
tlamehile ho araba potso ena.  

� Francinah ke yena motho a le mong fela lapeng lena ya ka arabang potso ena. 

� Francinah o tlalehile hore o na le bothata bo itseng tabeng ya ho ngola lebitso la 
hae, bothata bo boholo ntlheng ya ho bala, ha a kgone ho tlatsa foromo, bothata 
bo itseng ho ngola lengolo le hore ha a kgone ho bala matshwao a tsela le ho bala 
tjhentjhe. 

� Ho ka ngolwa fela khoutu ya 1 ho isa ho 5 ka mabokoseng ao ho fanweng ka ona. 

� Motho eo bohato ba hae ba thuto e leng ba sekondari kapa ba thuto e phahameng 
kamora sekondari a se ke a araba potso e mabapi le ho bala le ho ngola (P-22). 

8. Karolo ya F: Tsa mosebetsi (hopola ho latela ditaelo) 
 
Sepheo: Ho fana ka ditsebiso mabapi le basebeletsi naheng (batho ba hiruweng, ba 
kgwebong, ba sa sebetseng le ba sa kenyeng letsoho ikonoming ka mahlahahlaha).  
 
� Karolo ena e tlamehile ho tlatsetswa motho e mong le e mong ya dilemong tse 15 

le ho feta ya teng lenaneng ha o phetla. 

� Tsa Mosebetsi: P-23a, P-23b le P-23c: O tlamehile ho araba dipotso tsohle (a, b le 
c), mme haeba o arabile ‘E’ ho e nngwe ya tsona, o tlola dipotso tse latelang mme 
o tswele pele ho araba P-29a (Indaseteri). 

� Ho tsa mosebetsi (P-29a), ka LELAPA LA PORAEFETE ho bolelwa basebeletsi ba 
malapeng le ba hlwekisang tshimong fela. 

 
 
i. Mohlala-Tsa mosebetsi (ka fatshe): 
 
� Ha ho a lebellwa karabo ho Adam hobane potso ke bakeng sa batho ba dilemong 

tse 15 ho ya hodimo.  

� Diana le Francinah ba fane ka dikarabo dipotsong tsohle tse tharo (P-23a, b le c). 

� Diana le Francinah ka bobedi ba bona ha ho na ya kileng a sebeletsa moputso, a 
tsamaisa kgwebo kapa a thusa kgwebong ya lelapa matsatsing a supileng pele ho 
la 10 Mphalane (TJHE ho P-23a, b le c).  

j. Mohlala-Tsa mosebetsi di tswelapele. (ka fatshe): 
 
� Diana o sebetsa mosebetsi o mo lefang, le ha nakong eo a neng a tlatsa lenane 

lena la dipotso o ne a ntse a le matsatsing a phomolo a boimana. 

� Francinah ke penshenara. 

k. Mohlala-Tsa mosebetsi di tswelapele. (ka fatshe):  
 
� Bakeng sa bao ba sebetseng, ho tlamehile ho tlatswe potso ya indaseteri (P-29a). 

� Bakeng sa batho bao dikgwebo tsa bona di hlokang lebitso (la hae kapa seterata), 
ngola NTLO YA HAE/MONGANTLO kapa SEBAKASESATSITSANG. 

� Diana o sebetsa sepetleleng sa Chris Barnard Memorial Hospital. 

l. Mohlala-Tsa mosebesti di tswelepele.  (ka fatshe): 
 
� Bakeng sa bao ba sebetseng, P-29b (dithepa kapa ditshebeletso tse ka 

sehlohong), P30a (mosebetsi), P-30b (mosebetsi o ka sehlohong) le P-31 (mofuta 
wa lekala) a tlamehile ho tlatswa.  

� Haeba setho sa lelapa se sebetsa mesebetsi e fetang bonngwe (mohlala, o na le 
mosebetsi o mo lefang ebile o tsamaisa kgwebo), o tlamehile ho tlaleha ho eo a 
qetang nako ya hae e kgolo teng.  

� Sheba mohlala wa Diana. 

� Mofuta wa lekala:  

o Mosebetsi wa lekala le hlophisitsweng ka molao ke moo kgwebo, institushene 
kapa motho ka mong wa poraefete a rejisetarileng ka tsela e itseng le mmuso 
kapa le boemedi ba molao hore a tswele pele ka mosebetsi oo. Ho rejisetare 
ho ka amana le ho bokeletsa lekgetho (mohlala, ho lefa kamoo o amohelang 
(PAYE), ho nyehela Letloleng la Inshorense ya ba sa sebetseng (UIF) kapa ho 
ba le laesense ya kgwebo. 

o Mosebetsi wa lekala le sa hlophiswang ka molao ke moo kgwebo kapa motho 
ka mong wa poraefete a sa rejisetarang le mmuso kapa boemedi bofe kapa 
bofe ba molao ka tsela efe kapa efe. 

9. Karolo ya G: Tsa tswalano (hopola ho latela ditaelo) 
 
Sepheo: Ho fana ka tekanyetso ntlheng ya tswalano naheng e leng ntho e thusang ka 
tjhebelopele e lekanyang palo ya batho naheng. 
 
� Karolo ena e tlamehile ho tlatswa FELA bakeng sa basadi ba dilemong tse 12 ho 

fihla ho 50. 

� Ho se kenyeletswe peleho e hlolehileng, masea belehilweng a se a kgathetse le 
bana ba hlokometsweng bao e seng ba hao ka tlhaho. 

� Haeba mosadi o dula le bana ba hae bohle mme ho se le ya mong wa bona a 
hlokahetseng, ha ho le jwalo ngola 00 ho P-36 ho fihla ho P-37 (bakeng sa 
bashemane, banana le palo yohle). 

� Haeba mosadi e le moeti, potso e mabapi le palo yohle ya bana ba phelang le 
yena lapeng la hae (P-35) e tlamehile e be mabapi le bana bao a etileng le bona. 
Ho ntoo latela bana ba bang bohle ba hae ba siyo moo empa ba dula nqa e nngwe.  

� Haeba a etile a le mong, ha ho le jwalo P-35 e tla ba 00 ka ha a se na bana bao a 
dulang le bona lapeng empa ke karolo ya bosiu ba letsholo la palo ya batho.   

 
 
10. Karolo ya H: Tsa bodulo (hopola ho latela ditaelo) 
 
Sepheo: Ditsebiso tse bokeletswang mona di bohlokwa bakeng sa basebedise bohle 
ba jwaloka Eskom, Telkom, jj, ka ha e ka sebediswa ho hlahloba tswelopele mabapi le 
ditaba tsa phano ya ditshebeletso (kapa kgaello ya tsona).   
 
� Karolo ena e tlamehile ho tlatswetswa lelapa le leng le le leng. 

� H-02: Ka bodulo bo bong ho bolelwa sebopeho se seng seo lelapa le dulang ho 
sona ntle le ntlo/bodulo bo ka sehloohong.  

 
 
11. Karolo ya I: Tsa lefu (hopola ho latela ditaelo) 
 
Sepheo: Ho fana ka ditekanyetso tsa mafu/ho shwa naheng e thusang ka tjhebelopele 
ya tekanyetso ya palo ya batho naheng. 
 
� Karolo ena e tlamehile ho tlatsetswa lelapa le leng le le leng. 

 




